
НЕГИЗДЕМЕ-МААЛЫМКАТ

1. Долбоордун максаты жана милдети
Кыргыз Республикасынын Министрлер Кабинетинин “Оюн-зоок ишине лицензия берүү үчүн акы төлөөнү белгилөө жөнүндө” ушул токтомунун долбоору  “Кыргыз Республикасындагы оюн-зоок иши жөнүндө” Кыргыз Республикасынын Мыйзамынын 8-беренесинин 4-бөлүгүн ишке ашыруу максатында иштелип чыкты.
Токтом долбоорунун максаты оюн-зоок иштерин ишке ашыруу укугуна лицензия берүү үчүн акы төлөөнүн өлчөмүн белгилөө болуп саналат.
Ошондой эле, токтом долбоордун негизги милдеттеринин бири инвестицияларды тартууга дем берүү үчүн жагымдуу шарттарды түзүү жана Кыргыз Республикасынын аймагында оюн-зоок мекемелерин лицензиялоо менен Кыргыз Республикасынын республикалык бюджетинин киреше бөлүгүн толтуруу, оюн-зоок иштерине лицензия берүү үчүн акы төлөөнү контролдоо болуп саналат.

1. Ченемдик укуктук базаны талдоо
2022-жылдын 5-июлунда №58 (3393) “Эркин-Тоо” гезитине жарыяланган, “Кыргыз Республикасындагы оюн-зоок иши жөнүндө” жана “Оюн-зоок ишинин маселелери боюнча айрым мыйзам актыларына өзгөртүүлөрдү киргизүү жөнүндө” Кыргыз Республикасынын мыйзамдары 2022-жылдын 22-июнунда Кыргыз Республикасынын Жогорку Кеңеши тарабынан кабыл алынып, Кыргыз Республикасынын Президенти тарабынан кол коюлган.
Жогоруда аталган мыйзамдар Кыргыз Республикасынын аймагында оюн-зоок мекемелеринин ишинин, оюн-зоок иштерин мамлекеттик жөнгө салуунун укуктук негиздерин, негизги түшүнүктөрдү, оюн-зоок мекемелерин түзүү жана күтүү тартибин аныктайт.
“Кыргыз Республикасындагы оюн-зоок иши жөнүндө” Кыргыз Республикасынын Мыйзамына ылайык, белгиленген тартипте катталган жана оюн-зоок ишин жүзөгө ашырган, өз ишин ушул Мыйзамда жана Кыргыз Республикасынын колдонуудагы мыйзамдарында белгиленген компетенциялардын жана укуктардын чегинде өз алдынча уюштурган жана жүзөгө ашырган юридикалык жактар, анын ичинде чет өлкөлүк жактар оюн-зоок ишинин субъекттери болуп саналат.
Оюн-зоок ишин жоопкерчилиги чектелген коом же жабык акционердик коом түрүндөгү юридикалык жактар гана жүргүзүүгө укуктуу.
Коом өз ишин Кыргыз Республикасынын колдонуудагы мыйзамдарына ылайык ыйгарым укуктуу мамлекеттик орган тарабынан белгиленген тартипте берилүүчү лицензиянын негизинде жүзөгө ашырууга милдеттүү.
Токтомдун долбоору менен оюн-зоок ишин жүргүзүү укугуна лицензия берүү үчүн мамлекеттик алымдын (акынын) ставкасынын төмөнкү өлчөмдөрүн белгилөө сунушталат:
· Кыргыз Республикасынын борборунда казино үчүн он миң эсептик көрсөткүчкө барабар, Кыргыз Республикасынын облустук административдик-аймактык бирдиктеринде казино үчүн беш миң эсептик көрсөткүчкө барабар;
· Кыргыз Республикасындагы оюн автоматтары залдары үчүн эки миң эсептик көрсөткүчкө барабар;
· Кыргыз Республикасында букмекердик кеңселер жана тотализаторлор үчүн үч жүз эсептик көрсөткүчкө барабар. 
	Учурдагы жылдын 7-14-июлунда аталган Ведомстволор аралык жумушчу топтун отурумдары болуп өттү, анда республикада оюн-зоок индустриясынын калыптануу жана өнүгүү маселелери, мыйзам актыларын иштеп чыгуу зарылчылыгы талкууланды.
	Белгилей кетсек, жумушчу топтун мүчөлөрү, атап айтканда,                   ASD-IMAN WORD консалтинг компаниясынын директору А.Сагыналиева бүгүнкү күндө оюн-зоок бизнес чөйрөсүндөгү көптөгөн ишкердик субъекттери казино жана башка оюн-зоок жайларын ачуу боюнча иш-аракеттерди активдештирүү ниетинде экенин айтып кетти. Алардын пикири боюнча, учурда оюн-зоок бизнесинин өкүлдөрү 10 миллиондон 30 миллион сомго чейин жетиши мүмкүн болгон кыйла чоң каржылык каражаттарга оюн-зоок ишине лицензия сатып алууга даяр.
	Мындан тышкары, иштин оюн-зоок түрлөрүнө лицензиянын ставкасынын өлчөмү боюнча чет элдик тажрыйба изилденген.
         Мисалы, (интернет-ресурстардагы жеткиликтүү маалыматтар боюнча) кумар оюндарын уюштурууга лицензиянын наркы төмөнкүдөй:
	Украина Республикасында:
          - казино - Киев үчүн бир жолку төлөм 360 миллион гривен (1 миллиард сом же 12 миллион АКШ доллары), башка калктуу конуштар үчүн 180 миллион гривен (500 миллион сом же 6 миллион АКШ доллары).
	Казакстан Республикасында:
         - казинолорго жана оюн автоматтары залдарына - (500 миң сом), букмекердик конторалар - (400 миң сом), тотализаторлорго - (100 миң сом).
	Беларусь Республикасында:
         - оюн-зоок ишине -(750 миң сом).
	Армения Республикасында:
         - Цахкадзор шаарында - 36 миллион сом, Севан шаарында -30 миллион сом, Жермук шаарында - 20 миллион сом, Мегри шаарында - 7 миллион сом.
	Ошону менен бирге, казинонун ишмердүүлүгүнөн өлкөнүн бюджетине салыктык кирешелер түрүндө гана эмес, КР Министрлер Кабинетинин сунуш кылынган токтом долбоорунун мисалында киреше алуу мүмкүн болорун белгилей кетүү керек, Кыргыз Республикасына лицензия берүүдөн кошумча киреше алууга болот, бул өлкөнүн экономикалык мүмкүнчүлүктөрүн андан ары кеңейтет.
	Эл аралык практиканы эске алуу менен, ошондой эле оюн-зоок ишине лицензия үчүн төлөм Кыргыз Республикасынын мамлекеттик бюджетинин киреше бөлүгүн толтуруучу булактардын бири болоорун эске алуу менен, оюн-зоок ишинин түрлөрүнө төмөнкүдөй тарифтерди белгилөө сунушталат:
- Кыргыз Республикасынын республикалык маанидеги шаарларындагы казинолор, онлайн казинолор, электрондук (виртуалдык) казинолор үчүн сегиз жүз кырк миң эсептик көрсөткүчкө барабар, ошондой эле Кыргыз Республикасынын Ош, Чүй жана Жалал-Абад облустарындагы казинолор, онлайн казинолор, электрондук (виртуалдык) казинолор үчүн төрт жүз жыйырма миң эсептик көрсөткүчтүн өлчөмүндө, Кыргыз Республикасынын Баткен, Нарын, Ысык-Көл жана Талас облустарына эки жүз элүү эки миң эсептик көрсөткүчтүн өлчөмүндө;
- Кыргыз Республикасындагы оюн-зоок автоматтар залдары үчүн төрт жүз жыйырма миң эсептик көрсөткүчкө барабар;
– Кыргыз Республикасындагы букмекердик конторалар жана лотереялар үчүн жүз беш миң эсептик көрсөткүчкө барабар.

1. Социалдык, экономикалык, укуктук, укук коргоочулук, гендердик, экологиялык, коррупциялык кесепеттеринин болжолу
Аталган долбоорду кабыл алуу кандайдыр-бир социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт.

1. Коомдук талкуулоонун жыйынтыктары жөнүндө маалымат
“Кыргыз Республикасынын ченемдик укуктук актылар жөнүндө” Кыргыз Республикасынын Мыйзамынын 22 жана 23-беренелерине ылайык, аталган долбоор коомдук талкуулоо үчүн Кыргыз Республикасынын Министрлер Кабинетинин расмий сайтына жана ченемдик укуктук актылардын долбоорлорун коомдук талкуулоонун Бирдиктүү порталына жайгаштырылат.

1. Долбоордун мыйзамдарга шайкештигин талдоо
Сунушталган долбоор колдонуудагы мыйзамдардын ченемдерине, ошондой эле Кыргыз Республикасы катышуучу болуп саналган, белгиленген тартипте күчүнө кирген эл аралык келишимдерге карама-каршы келбейт.

1. Каржылоо зарылдыгы жөнүндө маалымат
 Ушул долбоорду кабыл алуу республикалык бюджеттен кошумча каражаттардын сарпталышын талап кылбайт.

1. Жөнгө салуучу таасирин талдоо жөнүндө маалымат
Сунушталган долбоор жөнгө салуучу таасирине талдоо жүргүзүүнү талап кылбайт, анткени ишкердик иштерди жөнгө салууга багытталган эмес.

